
AKTA KERAJAAN TEMPATAN 1976

UNDANG-UNDANG KECIL PELESENAN PETEMPATAN MAKANAN
(WILAYAH PERSEKUTUAN LABUAN) 2016

PADA  menjalankan kuasa yang diberikan oleh  perenggan  73(1)(c)
Akta Kerajaan Tempatan 1976 [Akta 171] (sebagaimana yang diperluas dan diubah suai
oleh Perintah Wilayah Persekutuan Labuan (Pemerluasan dan Ubah Suaian Akta
Kerajaan Tempatan 1976) 2010 [P.U. (A) 439/2010]), Perbadanan Labuan membuat,
dan menurut seksyen 103 Akta, Menteri mengesahkan, undang-undang kecil

yang berikut:

BAHAGIAN I
PERMULAAN

Nama dan permulaan kuat kuasa
1. (1) Undang-undang kecil ini bolehlah dinamakan Undang-Undang Kecil

Pelesenan Petempatan Makanan (Wilayah Persekutuan Labuan) 2016.

(2) Undang-Undang Kecil ini mula berkuat kuasa pada 1 Januari 2017.

Tafsiran
2. Dalam Undang-Undang Kecil ini, melainkan jika konteksnya menghendaki makna

yang lain—

“air limbah” ertinya air hasil daripada kegunaan harian manusia daripada

mencuci, memasak, untuk mandi dan lain-lain kegunaan seumpamanya;

“alat perangkap minyak” ertinya suatu alat yang digunakan sebagai penapis sisa

pepejal dan minyak di dalam sistem pelupusan air limbah;

“fi lesen” ertinya kadar bayaran yang ditetapkan bagi sesuatu lesen yang
dikeluarkan di bawah Undang-Undang Kecil ini sebagaimana yang dinyatakan dalam

Jadual;

5

Copyright of the Attorney General's Chambers of Malaysia



